
ANkAtso

Habibiana no nataon’ireo mpitandro filaminana

tamin’ireo mpianatra

Ny Oniversiten’Andrainjato any Fianarantsoa.

T
ena habibiana no
nataon’ireo mpitan-
dro filaminana, ta-

min’ireo mpianatra mitaky
ny zony hianatra afak’
omaly teny Ankatso, tsy
tahotra tsy henatra int-
sony, fa samy nidaroka
toy ny daroky ny tsy
mlaila vola hoy ny fitene-
nana izay ireo mpitandro
filaminana tonga nan-
drava ny hetsiky ny mpia-
natra teny amin’ny Anje-
rimanontolo. Manoloana
izany, manameloka izany
ireo fikambanan’ny mpia-
natra misy eny amin’ny
Oniversiten’Antanana-
rivo. Araka  ny fanamba-
rana nataon’izy ireo : ma-
nameloka ny herisetra
natao taminy ireo mpia-
natra. Sokajian'izy ireo ho
toy ny hery famoretana
ny mpitandro ny filami-

Oniversiten’i Fianarantsoa

Aato mandritra ny tapabolana ny fampianarana noho ny Lalaon’ny Nosy

Araka  ny fanambarana
navoakan’ny tompon’an-
draikitra any amin’ny Oni-
versite any Andrainjato
Fianarantsoa faritra Mat-
siatra Ambony, aato man-
dritra ny tapabolana ny
fampianarana any an-toe-
rana, noho ny fanatante-
rahana ny Lalaon’ny Nosy
eto amintsika mandritra
ny 15 andro. Araka io
naoty io dia mitsahatra ny
fampianarana ao amin'ny
Oniversite mandritra ny
tapabolana nanomboka
omaly, ny antony dia mba

hahafahan'ny mpianatra
manao ny fifaninanana

raha toa misy izany, ary
mba hahafahan'ny mpia-

natra mandray anjara
amin'izay hetsika atao
mahakasika ny Lalaon'ny
Nosy koa. Ny mahakivy
ireo mpianatra amin’izao
fanbapahan-kevitra izao,
ao anatin'ny fanadinana
izy ireo amin’izao sady ni-
laza ny ankamaroany fa
raha aty Antananarivo no
atao ny lalao dia mani-
nona no izy ireo any Fia-
narantsoa no hijanona.
Mampieritreritra tokoa ilay
naoty navoaka.

Aly

Lalan’i Fandriana

Nisehoana lozam-pifamoivoi-
zana namoizana aina koa

Nisehoana lozam-pifamoivoizana namoizana aina koa
afak’omaly ny lalana mankany Fandriana any amin’ny
faritra Amoron’i Mania, tany Iary any amin’ny lalampi-
renena faha-41 iny. Sprinter iray no niharan-doza,13
naratra, 1 namoy ny ainy. 
Tra-doza tao amin'ny tetezan'Iary, lalana mankany
amin'ny Distrikan’i Fandriana, manaraka ny RN41, ny
fiara iray Sprinter, mpitatitra olona avy any Fianarant-
soa, ny alakamisy tolakandro teo. Vokany, naratra ny
13 tamin'ireo tao anatiny, ary nisy 1 namoy ny ainy.
Notsaboina ao amin'ny CSB2 Talata Iary ny sasany ta-
min'ireo naratra, nisy 6 nentina ao amin'ny CHRR Vo-
lafotsy Ambositra. Nifarimbona ireo solontenam-
panjakana ao Fandriana sy Ambositra nanao vonjy
aina sy nitondra ireo marary namonjy hopitaly nandritra
izao lozam-pifamoivoizana izao.

Stefa

Ilay fiara niharan-doza tany amin’ny RN 41.

Hatrany  am-panomanana, toy ny fanangonana ireo
olona hiambina sy hanara-maso ny fizotry ny fanadi-
nana bakalôrea, ka nandritry ny fizotrany izay niaraha-
nahita sy nahalala ny olana be tao anatiny, ary
hatramin’ny niafaràny teo amin’ireo mpitsara hanao ny
“délibération”, dia olana hatrany no nitranga. Nampa-
lahelo sy nanahiran-tsaina ny olom-pirenena maro,
mazava loatra ireo mpampianatra sy mpanabe marina
ny zava-nitranga. Tsy afak’olana ny seha-pampiana-
rana eto Madagasikara. Izao indray koa nambara, fa
hiditra taona fotsy ny fampianarana eny amin’ny Oni-
versiten’Antananarivo noho ny fitokonan’ireo mpam-
pianatra mpikaroka sy mpikaroka mpampianatra eo
anivon’ny Seces-n’Antananarivo. Na ny any amin’ny
ambaratonga ambany hatreo amin’ny kilasy famara-
nana, na ny eny amin’ny ambaratonga ambony dia tsy
afak’olana, ary tsy mahavaha olana ny tomponandrai-
kitra sy ny fitondrana Rajoelina. Ny zana-bahoaka, ny
zaza malagasy hatrany no lasibatra voalohany ao ana-
tin’izany sehatra izany. Namaivanina ve ny anjara toe-
rana na ny lanja omena ny seha-pampianarana eto
amintsika? Sa efa miha- lany andro ny rafi-pampiana-
rana tranainy nampiharina hatramin’izay teto amint-
sika? Misy mihitsy aza talen-tsekoly iray amin’ny
sekolim-panjakana nilaza fa iniana potehina ny lentam-
pahaizan’ny zaza Malagasy, noho ny fitotonga-
nan’izany isan-taona rehefa miatrika fanadinana. Tsy
misy ny ezaka mafy amin’ny fanarenana izany lesoka
lehibe amin’ny fanabeazana ny zaza malagasy izany
hatreto. Ny programam-pampianarana aza efa misy
lany andro. Lany andro fotsiny sy mandany volam-ba-
hoaka, fa tsy hita marina izay fiantraikan’ireo fikaonan-
doha samihafa momba ny seha-pampianarana atao.
Misy ny tokony hodinihina hikaonan-doha maika ka-
nefa toa variana amin’ny zavatra hafa ny tomponan-
draikitra.
Hoan’ny Vovonana AFK, dia efa mifofotra amin’ny fika-
rohan-kevitra entina hanatsarana ny fanabeazana sy
fampianarana izay izy. Nisy ny fikaonandoha efa na-
taony momba izany ary efa misy ny hevitra tokony hi-
zorana amin’ity sehatra ity. Mbola mitohy ny asa
amin’izany ary miandry ny fientanan’ny olom-pirenena
ao anatin’izany, fa ny fiaraha-misalahy no ho fahom-
biazana hahavaha ny olana. Fifandraisana 034 17 
460 53.  

Aris

Antso Fiarahamonina Kristiana (AFK)

Mila haverin-danja sy hasina ny seha-
pampianarana potehan’ny mpitondra

Herisetra nataon’ny mpitandro filaminana ny alakamisy teo teny Ankatso.

nana. Mahatsiaro voafita-
kin'ny Filohan'ny Oniver-
site ihany koa izy ireo, tsy
nampahafantatra azy ireo
ny fialan'ny "franchise uni-
versitaire." Efa tafaverina

any amin'ny fianakaviany
avy ireo mpianatra no-
samborina. Ilay zava-ma-
neno kosa tsy mbola na-
verin'ny mpitandro ny fila-
minana. Miato hatramin'ny

fotoana tsy voafetra aloha
ny fitokonana. Hiverina
hanao fitakiana izy ireo
raha mitohy lavareny ny
fahafatesan'ny Oniversite.

Stefa

David, jamba mila tohana any
Morondava faritra Menabe.

Morondava

Zaza lahy jamba afaka Bepc, hanohy fianarana any Antsirabe

Tanora zaza lahy iray
manana fahasembana i
Razanajafy Davidson Ro-
bert, jamba hatrany an-
kibon-dreniny izy. Na dia
teo aza izany dia nampia-
natra azy hatrany ny re-
niny ary niezaka sy nilofo
hatrany koa izy, ka afaka
BEPC tamin’ny fanadi-
nam-panjakana farany
teo. 6 mianadahy izy ary
2 no jamba, izay naha-
tonga ny rain’izy ireo ha-
nary azy ireo, ka na-
nomboka teo dia nanano-
tena ny reniny ary asa-ta-
nana fandrariana no
fivelomany. Maniry ny ha-
nohy ny fianarany hatrany
anefa i David ary vonona
hanampy azy ny reniny,
ka tapakevitra izy ireo fa
hifindra any Antsirabe sa-
tria na misy lycée aza eto
Morondava dia tsy mbola
ampy ny fanentanana mi-
kasika ny olona jamba, ka
mety ho sahirana izy raha
ho ampianarina any hoy
ny reniny, izay no tsy
maintsy hifindran’izy ireo

any Antsirabe, mba haha-
fahan’i David manohy ny
fianarany . Manoloana
izany dia mangataka fa-
nampiana amin’izay tsara
sitrapo izy ireo, satria voa-
tery tsy maintsy manorim-
ponenana any Antsirabe
faritra Vakinankaratra. Efa
misy ihany ny fikamba-
nana izay manohana an’i
David, miantoka ny fitao-
vam-pianarany isan-

taona, saingy mbola eo
ny hoenti-manana hifin-
drana any Antsirabe, sy
ny hivelomanana any, koa
mitady fanampiana izy
ireo, mba hahafahany
miakatra any Antsirabe
ary eo koa ny fitadiavana
trano hipetrahana, satria
tsy maintsy hanofa trano
izy ireo 3 mianaka izy ireo
no handeha : ny zokiny
izay jamba toa an’i David
koa ary ny reniny, fa ireo
mpiray tampo aminy sisa
dia mbola hijanonana aty
Morondava. Efa miezaka
nanampy azy ireo ihany
ny fitaleavam-paritry ny
mponina Menabe, ka na-
nome vary ho azy ireo, fa
mbola manao antso avo
hoan’ireo tsara sitrapo sy
fikambanana mpanao asa
soa, mba hanampy ity to-
volahy ity sy ny fianaka-
viany, satria any Antsirabe
no mba misy sekoly haha-
fahany manohy ny fiana-
rany. Afaka manatona ny
fitaleavam-paritry ny mpo-
nina Menabe na hiantso

ny laharana 034 79 093
03 . Hatreto raha ny faritra
Menabe no resahina dia
tsy misy foto-drafitrasam-
pampianarana manokana
ho an’ireo manana faha-
sembana, indrindra fa ny
jamba, raha ny tsy mian-
kina no mikarakara sy
manokatra sekoly ho
an’ny moana sy marenina
ka mijaly ireo ireo sem-
bana ary mahatsiaro fa
adinon’ny fanjakana tan-
teraka ny fisian’izy ireo,
satria na tamin’ny fana-
lan’i David fanadinana
BEPC izao no resahina
dia efa tany amin’ny fika-
rakarana antotan-tarata-
sim-panadinana no efa
fantatra fa misy mpiadina
jamba kanefa dia tsy mba
nisy fanomanana toerana
manokana ho azy, fa tao
amin’ny biraon’ny Provi-
seur no efitranom-panadi-
nana nasiana azy, izay
arak’izany dia birao ary
sady mbola miakatra to-
hatra koa. 

Rajepa


